
Suġġett: Is-sitwazzjoni tax-Xmara Ġordan b'attenzjoni speċjali għall-inħawi tal-parti ta' isfel tax-
Xmara Ġordan

Ix-Xmara Ġordan hi waħda mill-aktar xmajjar notevoli tal-pjaneta tagħna. Hija pajżaġġ kulturali ta’ 
sinifikat universali ta’ importanza storika, simbolika, reliġjuża, ambjentali, agrikola, ekonomika, eċċ. 
għall-Għarab u l-Iżraeljani, għall-Insara, il-Lhud, il-Musulmani u oħrajn. 

Madankollu, ix-Xmara Ġordan qed tinqered għal kollox minħabba sfruttament żejjed, tniġġis u nuqqas 
ta’ ġestjoni reġjonali. Huwa stmat li 98 % tar-riżorsi tal-ilma ħelu tax-Xmara ġew indirizzati xi mkien 
ieħor mill-Iżrael, mill-Ġordan u mis-Sirja, bir-riżultat li ntilef 50 % tal-bijodiversità. 

Kull ma għad fadal fix-Xmara Ġordan hu l-iskart tal-produzzjoni agrikola, ilmijiet bil-melħ spostjati u 
dranaġġ mhux trattat. Waqt li l-bini ta’ ċentri ġodda għat-trattament tal-ilma mormi intenzjonati biex 
ineħħu s-sustanzi li jniġġsu b’mod serju hu kisba kbira, jekk dan l-avvanz ma jingħaqadx mal-
allokazzjoni tar-riżorsi tal-ilma ħelu, is-sitwazzjoni ma tistax ma tmurx għall-agħar.  Għaldaqstant, jekk 
ma tittiħidx azzjoni konkreta, biċċiet twal tal-parti ta’ isfel tax-Xmara Ġordan se jinxfu sal-aħħar tal-
2011.  

Ir-riabilitazzjoni tax-Xmara Ġordan, u b’mod partikulari l-parti ta’ isfel tagħha, hi ta’ importanza kbira 
għall-komunitajiet lokali Iżraeljani, Ġordaniżi u Palestinjani li jaqsmu l-istess sfidi tal-ilma, u toffri 
benefiċċji eknomiċi u li jibnu l-fiduċja enormi. Koperazzjoni attiva bejn il-gvernijiet u l-komunitajiet 
lokali kkonċernati tista’ tkun kontribut ewlieni għall-isforzi għall-paċi reġjonali.

Diversi atturi internazzjonali, inkluża l-Assemblea Parlamentari Ewro-Mediterranja, indirizzaw is-
sitwazzjoni tax-Xmara Ġordan. L-appoġġ tal-UE wkoll jista’ jkun deċiżiv. Waqt li jitqies li l-UE tipprovdi 
fondi estensivi għall-proġetti ta’ żvilupp fil-Lvant Nofsani u impenjat ruħha għall-proċess ta’ paċi fil-
Lvant Nofsani, il-Kummissjoni identifikat ir-riabilitazzjoni tax-Xmara Ġordan, u b’mod partikulari l-parti 
ta’ isfel tagħha, bħala prijorità għall-paċi u l-iżvilupp fir-reġjun? Kif jistgħu l-UE u l-Istati Membri tagħha 
jkomplu jħeġġu u jappoġġaw, anke fil-qafas tas-sħubija bejn l-UE u l-Mediterran, l-iżvilupp u l-
implimentazzjoni ta’ pjan ta’ ġestjoni komprensiva biex titranġa l-qerda li saret fix-Xmara Ġordan, waqt 
li jissaħħew ukoll id-dimensjoni ta’ bini ta’ fiduċja ta’ dawn l-isforzi?

Imressqa: 16.6.2010
Mgħoddija: 18.6.2010
L-iskadenza għat-tweġiba: 25.6.2010


